Het verhaal van Rome, eenvoudige versie (gebaseerd op Livius, zwaar aangepast)-bron: Fabulae
DE ROMULO ET REMO FRATRIBUS

Postquam Aeneas praematura morte abreptus est, Lavinium urbs ita florebat, ut multitudinem hominum iam non capere (capere=bevatten) posset. Iulus, Aeneae filius, urbem illam Laviniae regendam tradidit; novam ipse aliam sub Albano monte condidit, quae Alba Longa appellata est. In ea urbe, cuius opes cito creverunt, posteri conditoris multos annos regnum obtinebant, donec Amulius et Numitor fratres de imperio proeliati sunt (proeliari=strijden). Pulso fratre Amulius regnat. Adddit sceleri scelus: filios Numitoris occidi iussit Reamque Silviam, illius filiam, virginem Vestalem legit (legere=kiezen), ut eam nubere prohiberet ac spem filii adimeret. At istius leges minime verens virgo illa clam deo Marti nupsit. Cum geminos fratres peperisset, quibus nomina Romulo et Remo dedit, Silvia vincta in custodiam datur. Infantes Amulius servis suis in Tiberim flumen mergendos tradidit, sed recedente aqua in sicco relicti sunt. Lupa (lupa=wolvin) quaedam cum sitiens flumini accederet, eos plorantes audivit statimque eorum ita miserita est (misereri, miseritus sum=medelijden krijgen met), ut pueros lacte suo aleret. Sic eam Faustulus quidam, magister regii pecoris, invenisse fertur, qui pueros uxori educandos dedit.
Gemini fratres inter pastores educati tamen regia indole prae ceteris eminebant. Quodam die cum latronibus praedam abstulissent, isti ob iram praedae amissae insidias struxerunt. Cum Romulus vi se defendens evasisset, Remum ceperunt ac captum regi Amulio tradiderunt accusantes. In Numitoris agros ab his impetum fieri dixerunt atque inde eos collecta iuvenum manu (manus=bende, groep) praedas agere. Sic Numitori ad supplicium Remus deditur. Iam ab initio Faustulus suspicabatur regios filios apud se educari. Nam eodem fere tempore iussu regis infantes duos expositos esse sciebat. Ob praesens periculum Romulo, quid suspicaretur, aperuit. Qua re cognita Romulus cum pastoribus armatis ad Numitorem properavit. Qui cum audivisset geminos esse fratres oraque eiorum Reae simillima esse vidisset, eos nepotes suos agnovit. A domo Numitoris statim comparata alia manu pastorum adulescentes Albam pergunt ad avi iura restituenda. Interfecto Amulio regnum Numitori reddiderunt.
Sed haud diu Albae iuvenes morati sunt, nam condendae urbis cupido eos ceperat. Eodem igitur loco, ubi expositi et educati erant, urbem condere conati sunt. Sed conantibus eis obfuit regni cupido. Cum gemini essent nec aetate decerni posset, uter nomen novae urbi daret eamque conditam imperio regeret, minantes litigaverunt. Ad auguria agenda (augurium agere=de vlucht van de vogels raadplegen) uterque templum caeli capit (templum capere=een ruimte in de lucht afbakenen). Priori Remo sex aves venisse feruntur, sed nuntiato augurio duplex numerus Romulo se ostendit. Alter igitur tempore, alter numero avium rex salutatus erat. Tunc occiso fratre Romulus rixam confecisse traditur. Alia autem fama est Remum ad fratrem irridendum novos transsiluisse (transsilire=springen over) muros, sed statim ab irato Romulo interfectum esse, cum celeberrima diceret verba: “”Sic deinde pereat, quicumque (=ieder die) alius transsiliet moenia mea!”. Suo de nomine novam urbem Romam appellavit. At omen pessimum urbi suae dederat: fratricidium (=broedermoord).
RAPIUNTUR  SABINAE
Urbe condita Romulus, ne vana urbis magnitudo esset, loco quodam prope arcem asylum (asylum=vluchtoord, wijkplaats) aperuit. Eo ex finitimis populis turba omnis virorum sine discrimine (=onderscheid), utrum liberi an servi essent, fugit. Aucta multitudine Romulus centum creat senatores. Patres appellati sunt propter honorem patriciique posteri eorum. At cum numerus virorum cresceret, deerant mulieres deeratque spes posterorum. Tum consultis patribus Romulus legatos ad finitimas gentes misit. Petierunt nuntii ab eis, ut foedere facto filias suas Romanis in matrimonium darent. Nusquam legati benigne auditi sunt; immo a plerisque spreti sunt: “Potius feminis quoque asylum aperite! Talia matrimonia vobis conveniunt!”. Qua re cognita Romana iuventus dolo uti statuit. Ludos Neptuno deo parant; omnes finitimi invitantur. Multi convenerunt, studio etiam videndae novae urbis. Sabinorum omnis multitudo cum liberis ac coniugibus venit. Cum moenia domosque vidissent, mirantur omnes tam brevi tempore rem Romanam crevisse.
Ubi spectaculi tempus venit, omnes in campum extra muros conveniunt. Dum autem mentes oculique spectaculo dediti sunt, signo dato iuventus Romana ad rapiendas virgines surgit. Quot iuvenes aderant, tot sunt puellae raptae et domos delatae. Turbato per metum spectaculo parentes et fratres illarum virginum querentes et iram profitentes fugiunt. Pro violato hospitio deum, ad cuius ludos bona fide venerant, appellaverunt; Romanis bellum inferre statuerunt. Nec virginibus erat ira minor, sed eas consolaturus ipse Romulus circumibat: “Raptum fatemur, sed superbia patrum vestrorum id factum est, qui matrimonia nobis recusaverunt. At liberae eritis! Fortunae nostrae vestrae erunt! Nobis fidite, puellae! Iram dimittite et, quibus fors corpora vestra dedit, eis sponte animos date!”.

Flagitium virgines cito ignoscunt, iniuriarum obliviscuntur, nec ulla earum nubere cunctabatur. Immo, cum patres fratresque ad eas repetendas reverterentur, apparuit, quali fide et quanto amore eminerent. Mira virtute Sabina illae mulieres inter tela militumse inferre  ausae sunt. Orant, ut Romani filiorum atque uxorum, Sabini nepotum ac filiarum misereantur. Movent patres ac fratres, movent viros suos ita, ut simul acies ac rixas conficerent. Ad foedus faciendum duces procedunt: duo populi iungentur, Romae habitabunt. Ut Sabinis tamen aliquid daretur, cives Sabino nomine Quirites appellati sunt.

DE  HORATIIS ET  CURIATIIS
Non satis constat, quomodo Romulus mortuus sit. Alii eum occisum, alii eum in caelum sublatum esse memorant. Eo mortuo patres regnum Numae Pompilio deferendum esse decernunt, cuius iustitia pietasque eo tempore insignes erant. Numae autem successit omnium Romanorum regum belli cupidissimus Tullius Hostilius. Sine iusta causa Albam Longam aggressus est. Forte enim accidit, ut Romani nonnulli ex Albano agro, Albani autem ex Romano agro praedas agerent. Utrimque nuntiiad res repetendas missi sunt, sed Tullus suos nuntios ab Albanis spretos esse simulavit. Utrimque summa ope parabatur bellum, civili bello simillimum, prope inter parentes filiosque. Utraque enim gens a Troia oriebatur, cum Lavinium urbs a Troia, ab Lavinio Alba Longa, ab Albanis Romani orti essent. Albani priores ingenti exercitu in agrum Romanum impetum fecerunt. Castra haud plus quinque milia passuum ab urbe locant. In his castris Albanus rex moritur; dictatorem Albani Mettium Fufetium creant. Interim Tullus ferocior morte regis nocte praeter hostium castra infesto exercitu in agrum Albanum pergit. Ea res a castris excitat Mettium. Exercitum quam proxime ad hostem ducit. Inde, cum utrimque acies instructae starent, Tullo nuntiat se velle, ut ante pugnam ambo duces colloquerentur. Cum paucis principibus in medium duces procedunt. Incipit Albanus: “Si vera dicenda sunt, Tulle, haud iniuria, quam passi sumus, sed imperii cupido duos propinquos finitimosque populos ad arma excitat. Non refert, utra gens superatura sit. Cum signum pugnae dabis, memor esto, quanta trans Tiberim Etrusca res sit. Has duas acies spectant, ut nos fessos, simul victores ac victos, aggrediantur. Itaque, si nos di amant, videamus, quomodo sine magna clade, sine multo sanguine utriusque populi decerni possit, uter populus utri imperet.” Placuerunt verba Tullo, quamquam cum indole animi tum spe victoriae ferocior erat.
Forte in utroque exercitu erant trigemini fratres (=drielingbroers), nec aetate nec viribus dispares. Nomina trigeminis Romanis Horatiis, Albanis Curiatiis erant. Cum trigeminis agunt reges, ut pro sua quisque patria gladio dimicent: “Ibi imperium erit, ubi victoria fuerit.” Nihil (=volstrekt niet) recusatur. Foedus factum est inter Romanos Albanosque, ut is populus, cuius cives eo certamine vicissent, alteri populo cum bona pace imperaret. Foedere facto trigemini arma capiunt et in medium inter duas acies procedunt. Consederant utrimque pro castris duo exercitus. Numquam in tam paucorum virtute tam multorum imperium positum erat. Cum sui cives utrosque trigeminos magno clamore hortarentur, signum datum est.
Infestis armis iuvenes congressi sunt. Vulneratis tribus Albanis Romani duo occiderunt. Cum clamavisset gaudio Albanus exercitus, Romanas legiones iam spes tota deseruerat. Romanum circumstant tres Curiatii. Forte is integer fuit, ut tribus solus nequaquam par, sic adversus singulos ferox. Ergo dolo utendum esse ratus est. Fugam cepit et, cum respiciens videret tres Curiatios magno intervallo sequentes, in primum, qui haud procul aberat, magno impetu rediit. Et dum Albanus exercitus hortatur Curiatios, ut opem ferant fratri, iam Horatius primo caeso hoste alterum Curiatium interficit. Tertium interfecturus exclamavit: “Ut Romanus Albano imperet, hunc sub Tartarum mitto!”. Ingenti clamore Romani victorem recipiunt. Sepeliuntur mortui. Exercitus inde domos abducti sunt. Princeps Horatius ibat, trigemina spolia prae se ferens. Cui soror, quae sponsa uni ex Curiatiis fuerat, lacrimans ante portam Capenam obviam venit. Movet ferocis iuvenis animum fletus sororis in victoria sua tantoque gaudio publico. Stringit itaque gladium ac transfigit puellam: “Abi hinc ad sponsum,” inquit, “tu, quae oblita fratrum, oblita patriae es! Sic pereat, quaecumque Romana lugebit hostem!”.

Atrox visum est id facinus patribus plebique. Iuvenis ad regem raptus est et capitis damnatus esset, nisi pater eius questus esset ita se uno die quattuor liberis orbum futurum esse. Non tulit populus patris lacrimas absolvitque iuvenem magis admiratione virtutis quam iure causae. Nec diu pax Albana mansit. Proximo bello orto Albani Mettio duce Romanorum hostes iuvare ausi sunt. Talem proditionem ac perfidiam sociorum Tullus sine mora ultus est. Alba Longa deletur; populus omnis Romam traducitur. Mettii corpus, dum omnes a tali spectaculo oculos avertunt, duo currus in partes trahunt.
